
LEKEITIOKO SANTI BROUARD UDAL KIROLDEGIKO KARDIO EKIPAMENDUEN HORNIDURA, INSTALAZIOA
ETA MANTENTZE-LANEN GAUZATZEA KONTRATATZEKO OINARRI TEKNIKOEN PLEGUA

1. Kontratuaren helburua:

Plegu honen helburua da Lekeitioko Santi Brouard Udal kiroldegiko gaitasun kardiobaskularra lantzeko
makinak hornitu, instalatu eta mantentze-lanen gauzatzea esleitzeko lehiaketa deialdiaren oinarri

teknikoak arautzea.
1.1 Kontratuaren xede diren ezaugarri orokorrak:

Esan bezala Lekeitioko Udalak Santi Brouard Udal kiroldegiko makina kardiobaskularrak berritu nahi

ditu.

Makina berriak jartzeaz gain, 5 urtez mantentze-lanak egiteko konpromezua hartu beharko da.
Mantentze-lanen barruan sartzen dira prebentziozko mantentze-lan egokiak egiteko beharrezkoak
diren aldizkako azterketak eta mantentze-lan zuzentzaileak. Mantentze lanetan piezak ere sartuko
dira, baita eskulanaren kostua, makinen garraioa, hala badagokio, eta mantentze-lanetako langile

teknikoen joan-etorriak ere.

Azkenik, enpresa esleipendunak une honetan Santi Brouard Udal kiroldegian dauden kardioko makina
zaharrak (eliptika bat eta indoor zikloko bizikletak) kendu beharko ditu. Ekipamenduak kontratuaren
arduradunarekin koordinatuta kenduko dira. Makina batzuk Lekeitioko beste Udal kirol instalakuntza

batera eraman beharko dira eta aprobetxatu ezin diren makinak erretiratu egin beharko dira.
2. Oinarrizko betebeharrak:

Esan bezala, esleipendunak, lehenik eta behin, gaur egun Santi Brouard Udal kiroldegian dauden
kardioko makinak kendu eta kirol koordinatzaileak adierazitako Lekeitioko beste Udal kirol
instalakuntza batera eraman beharko ditu. Esan bezala, aprobetxatu ezin diren makinak erretiratzeaz

ere enpresa esleipenduna arduratuko da.

Ondoren, elementu guztiak Santi Brouard Udal kiroldegira eramateko eta bertan instalatzeko
konpromisoa hartu beharko da. Udalak zehaztutako tokietan jarriko dira eta erabilera-baldintza

egokietan daudela ziurtatu beharko da.

Makineria instalatu ostean, ekipamenduaren egoera egokia egiaztatu beharko da: bai
funtzionamenduari dagokionez, bai kanpo-egoerari dagokionez, hau da, kolperik, urradurarik, etab. ez

dagoela ziurtatu beharko da.

Horretaz aparte, hondakin-elementu guztiak (kartoizko kutxak, plastikoak...) kendu beharko dira eta

baimendutako hondakin-kudeaketa sistemaren bidez tratatu beharko dira.

Entrega edo instalazioaren ondorioz, eraikinean edo haren edukian kalteren bat gertatzen bada,

konpondu egin beharko da.

Bestalde, esleipendunak salmenta osteko zerbitzua zehaztu beharko du. Nahiz eta lantegi ofizialik ez

izan, edozein motatako konponketak egiteko gaitasun operatiboa izan beharko du.

Material eta produktu guztiek indarrean dagoen araudia bete beharko dute. Ekipamenduek Espainiako
eta Europako araudi aplikagarri guztia bete beharko dute, bereziki UNE arauei dagokienez: UNE 55014-
1, UNE 55014-2, UNE EN 957-5, UNE EN 957-6, UNE EN 957-7, UNE EN 957-9 eta UNE EN 957-10; hau
da, aparatuen segurtasunari eta funtzionamenduari buruzko arauak. Ekipamendu-unitate guztiek

erabilera segururako beharrezkoak diren seinaleak eta ohartarazpenak izan beharko dituzte.

Oro har, eskaintzen den ekipamenduak gutxienez 3.1 puntutan deskribatutako ezaugarri teknikoak
bete beharko ditu. Kardio-ekipamenduak zailtasun- eta intentsitate-maila desberdinak eskaini behar

ditu. Biomekaniko egokiak diren mugimendu gidatuak eta libreak ahalbidetu beharko ditu.

Azkenik, makinak nahitaez bete beharreko ezaugarri hauekin hornituko dira: batetik, makinaria
guztiaren kolorea beltza izango da; bestetik, makina guztiak pertsonalizatuta egon beharko dira
Lekeitioko Udalaren irudi korporatiboarekin. Horretarako, enpresa esleipendunari identitate
korporatiboaren eskuliburua bidaliko zaio, zehaztutako irudia zein makinatan eta non jarri behar den

adieraziz. Irudia 2x2 cm-koa izango da.

3. Hornitu beharreko makinen inbentarioa:

Jarraian, hornitu beharreko ekipamenduaren zerrenda adierazten da.

Taula 1

Makinen zerrenda eta kopuruak

Artikulua Kopurua MAKINAK
1 1 Arraunketa-ergometroa

2 1 Eskiko-ergometroa

3 1 Eliptika

4 1 Airezko erresistentzia bizikleta

5 1 Eskailera

6 22 Indoor zikloko bizikletak

Iturria: elaborazio propioa

3.1 Makina bakoitzaren ezaugarri teknikoak:

Makina guztiak berriak izan beharko dira eta bakoitzak ezaugarri batzuk bete beharko ditu. Hona

hemen horien zerrenda:

- Arraunketa-ergometroa:

@)

Kalitate oneko pantailadun kontsola izatea. Informazio digital aurreratua eta motibazio-

programak eskaintzen dituena. Led bidezko pantaila izatea.

Gutxienez parametro hauek pantailan irakurtzeko aukera izatea: abiadura, erritmoa,

bihotz-maiztasuna, denbora, distantzia, orduko kaloriak.

Potentzia-neurgailuak potentzia-irakurketa zehatzak eskaintzea.

Gutxienez errutina hauek egiteko aukera ematea: indar-entrenamendua eta bihotz-

maiztasunaren araberako entrenamendua.

Heldulekua ergonomikoa izatea eta kontsola urrunetik kontrolatzeko botoiak izatea.

Telefonorako euskarria izatea.

Erabiltzailearen gehieneko pisua: 150 kg.

Gehieneko neurri konbinatuak: (LxAnxAlt) 216x71x120 cm.

Garraiatzeko gutxienez 2 gurpil izatea.

Garraio-heldulekua izatea.

Erresistentzia mailak: 100.

Entrenamendu-metrikak gutxienez: Denbora, distantzia, erresistentzia maila, kaloriak
eta bihotz-maiztasuna.

Lurretik jarlekurako distantzia: 45 cm.

Muntatutako pisua: 61 kg.

Eskiko ergometroa:

o

o

Eliptika:

Erresistentzia handiko tiratze sokak edukitzea.
Katea-soka hartzeko karkasa partzialki itxia izatea.
Energia sortzea makina erabilia izaten ari den bitartean.
Akabera hauts bidezko pintura izatea.

Horman muntatu ahal izatea.

Beheko zabalera: 48,3 cm.

Goiko zabalera: 52 cm.

Sakonera: 40,6 cm.

Altuera: 216 cm.

Plataforman muntatuta: 127 x 60 x 216 cm.

Makinaren pisua: 21 kg eta plataformarena: 16 kg.

Kalitate oneko pantailadun kontsola izatea. Informazio digital aurreratua eta motibazio-
programak eskaintzen dituena.

50,8 cm-ko (20”) zankada finko ergonomikoa.

Heldulekuak mugikorrak izatea.

Erresistentzia mailak: 0-25.

38 cm-ko (15”) tamaina handiko pedalak.

Hasiera automatikoa: kontsola martxan jartzea erabiltzailea pedalei eragiten hasten
denean.

Edalontzi-euskarri izatea, blokeoduna eta atera daitekeena.

Sorgailu bidezko eragite-sistema.

Urratsaren altuera baxua izatea.

Garraiatzeko gutxienez 2 gurpil izatea.

Produktuaren egonkortasunerako doikuntza-maila gailuak.

Mantentze errazerako desmuntagarria den karkasa izatea, askapen azkarrarekin.

Pintura erresistentea izatea.
Erabiltzailearen gehieneko pisua: 181 kg.
Luzera: 218 cm.

Luzera dinamikoa: 222 cm.

Zabalera: 73 cm.

Altuera: 161 cm.

Pisua: 135 kg.

Airezko erresistentzia bizikleta:

o

Eskailera:

o

Kalitate oneko pantailadun kontsola izatea. Informazio digital aurreratua eta motibazio-
programak eskaintzen dituena eta denbora, distantzia, abiadura, erritmoa, RPM, kaloriak
eta bihotz-maiztasuna bezalako metrikak bistaratzea.

Helduleku anitzeko eskulekuak izatea. Erosoak eta ergonomikoak izatea.

Garraioa errazteko gurpilak izatea.

Aire babesa erraz aldatu ahal izatea airearen fluxua aldatu ahal izateko.

Eserleku erregulagarria izatea. Altuera eta aurreko eta atzeko posizioa erraz egokitu ahal
izatea.

Errendimendu handiko transmisio-uhal sistema izatea, mugimendu leuna eta
iraunkortasun handia eskaintzeko.

Telefonorako euskarria izatea.

Erabiltzailearen gehieneko pisua: 159 kg.

Muntatutako pisua: 77 kg.

Muntatuta izan beharreko gutxi gorabeherako neurriak: 105 cm x 62 cm x 138 cm.

Kalitate oneko pantailadun kontsola izatea. Informazio digital aurreratua eta motibazio-
programak eskaintzen dituena.

Eusteko heldulekuak izatea.

Osagarrien erretilu integratua izatea.

Mugikortasuna errazteko 4 gurpil izatea.

Abiadura-mailak: 26.

Produktuaren egonkortasunerako doikuntza-maila gailuak.

Pintura erresistentea izatea.

Erabiltzailearen gehieneko pisua: 181 kg.

o Makinaren pisua: 215 kg.
o lLuzera: 143 cm.

o Zabalera: 84 cm.

o Altuera: 210 cm.

o Mailakatze-altuera: 24,8 cm.

- Indoor zikloko bizikletak:

o Kalitate oneko pantailadun kontsola izatea. Informazio digital aurreratua eta motibazio-
programak eskaintzen dituena.

o Bluetooth eta Ant+ bidezko konexioa izatea.

o Lau norabidetako eserleku-doikuntza izatea.

o Erresistentzia sistema magnetikoa izatea.

o Entrenamendu-datuen transferentzia egin ahal izatea. Erabiltzaileen aplikazioekin
bateragarria izatea.

o Larrialdi-gelditzea izatea.

o Egitura osoa babestuta egotea.

o Heldulekuak posizio anitzekoak izatea. Erosoak eta ergonomikoak.

o Jarlekua erabiltzaile guztientzako baliagarria izatea.

o Botila-euskarri bikoitza izatea.

o  Markoaren egonkortze-barrak estandarrak izatea.

o Bialdeko pedalak eta oin-uhalak izatea.

o Garraiatzeko gutxienez 2 gurpil izatea.

o Erabiltzailearen gehieneko pisua: 150 kg.

o  Muntatutako pisua: 44 kg.

o  Muntatuta izan beharreko gutxi gorabeherako neurriak: 123 cm x 53 cm x 108 cm.

Lizitatzaileek eskaintzarekin batera hornitutako ekipamendu bakoitzari dagokion ezaugarri teknikoen
fitxa aurkeztu beharko dute. UNE arauen dokumentua ere aurkeztu beharko dute (arau horiek

betetzea).

Makina bakoitzaren fitxa teknikoek eskatutako baldintzak ez direla betetzen ziurtatzen badute,

eskaintza horiek kanpoan geratuko dira.

4., Bermea:

Bermea 5 urtekoa izango da hornidura formalki jasotzen den egunetik kontatzen hasita. Bermean
sartutako irizpideak honako hauek dira: makinei egin beharreko lan-prebentiboak, konponketa-lanak,

desplazamenduak eta konponketetarako beharrezko piezak.

Urtean gutxienez mantentze prebentiborako doako 6 bisita egin beharko dira. Bestalde, matxuraren
bat egonez gero, gehieneko erantzun-denbora 48 ordukoa izan beharko da eta ebazteko gehieneko

denbora 4 egun baliodunekoa.

Konponketak bi aste baino gehiago luzatzen badira, ordezko ekipamendua ekarri beharko da. Horien
desplazamendua ere barne. Osagai elektroniko, mekaniko eta tapizatu guztiak ere barne hartzen dira;

beti ere, matxura erabiltzaileen erabilera desegoki batengatik izan ez baldin bada.
5. Instalakuntzaren planoa:

Esleipena egin ondoren, esleipendunari Santi Brouard Udal kiroldegiko planoa bidaliko zaio eta eskainitako

makinaria non kokatu behar den azalduko zaio.

Egungo makinak kendu eta kirol ekipamendu berria instalatzeko epea gehienez ere HIRU

HILABETEKOA izango da, esleipen jakinarazpena egiten den egunetik kontatzen hasita.

